
ГАЗЕТА «ПРЕССБОЛ»:  
ЭТАПЫ СТАНАЎЛЕННЯ І РАЗВІЦЦЯ 

Адзначаецца важная роля газеты «Прессбол» – лідара сярод беларускай спартыўнай прэсы – 
у інфармацыйнай прасторы Беларусі. Разглядаюцца асобныя тыпалагічныя адметнасці выдання 
падчас дзейнасці пяці галоўных рэдактараў спартыўнага медыярэсурсу з 1991 па 2021 гг.: заснаваль-
нікі, тыраж, тэхнічныя магчымасці для працы карэспандэнтаў, матэрыяльны складнік рэдакцыі, ства-
рэнне сайта і афармленне падпіскі на PDF-версію. Аналізуюцца колькасныя паказчыкі выхаду га-
зеты на тыдзень (адзін, два, чатыры разы) і іх уплыў на стварэнне перыядызацыі газеты. З улікам двух 
крытэрыяў (асоба рэдактара і перыядычнасць выхаду на тыдзень) прапанавана выдзяляць тры этапы 
станаўлення і развіцця выдання. Робіцца выснова, што для поўнага і аб’ектыўнага выдзялення этапаў 
неабходна вывучыць тэматычны і жанравы дыяпазон выдання, а таксама сацыяльна-палітычныя і 
эканамічныя паказчыкі. 

The important role of the newspaper Pressball – the leader among the Belarusian sports press – in  
the information space of Belarus is noted. Separate typological features of the publication are considered 

Уводзіны. На працягу апошніх 30 гадоў газе-
та «Прессбол» з’яўляецца адным з галоўных ін-
фармацыйных рэсурсаў Беларусі, які дазваляе чы-
тачу аператыўна атрымліваць цікавую і аб’ектыў-
ную інфармацыю пра спартыўныя падзеі краіны 
і свету. Спатсмены і кіраўнікі ведамстваў схіль-
ныя лічыць яе выданнем, якое не мае аналагаў 
сярод спартыўнай прэсы Беларусі [1], самай па-
пулярнай спартыўнай крыніцай Беларусі з нава-
тарскімі падыходамі пры кампаноўцы нумара і 
падрыхтоўцы кантэнта, лідарам сярод беларус-
кай спартыўнай прэсы, «які можа пахваліцца як 
эксклюзіўнымі навінамі і матэрыяламі пра топа-
вых беларускіх спартсменаў, так і рэпартажамі з 
менш рэйтынгавых, але не менш важных мера-
прыемстваў, звязаных з сацыяльным складнікам 

спорту» [2]. «Я всегда любил читать прессу, – пры-
знаваўся алімпійскі чэмпіён па гандболе А. Кар-
шакевіч, адносна ўражанняў ад першых нумароў 
выдання. – А здесь – ого! – новая газета. Конечно, 
сразу все внимание на страницу, где о гандболе 
написано. Понравилось, что не забыли обо всех 
легионерах. Кто сколько забросил, как сыграл. 
Было приятно. Но поначалу новое издание удив-
ление не вызвало. Затем, с каждым свежим номе-
ром, появилось чувство: это все-таки что-то но-
ваторское» [3]. 

А вось уражанні ад газеты каментатара тэле-
канала «Матч ТВ» Прыгалоўкіна С.: «Вы, друзья, 
пишете о спорте как таковом – профессионально, 
оперативно, честно и независимо – порой с юмо-
ром и иронией. С помощью ваших публикаций 

открыл не только новые для себя команды, но и 
географические названия… «Крумкачы», «Ре-
чица», «Узда», «Клецк», «Марьина Горка» [4].  

Нягледзячы на высокую ацэнку працы жур-
налістаў, усеагульную вядомасць і міжнароднае 
прызнанне, высокі рэйтынг «Прессбола», комп-
лексныя даследаванні, прысвечаныя этапам ста-
наўлення газеты, у нашай навуковай літаратуры 
не праводзіліся. На сёняшни дзень выяўлены толь-
кі шэраг артыкулаў, у якіх разглядаюцца некато-
рыя лінгвістычныя асаблівасці выдання [5, 6, 7], 
дзе сярод іншых згадваецца і газета «Прессбол».  

Задача артыкула – распрацаваць крытэрыі і 
прапанаваць перыядызацыю станаўлення і раз-
віцця газеты «Прессбол». Вырашэнне пастаўленай 
задачы дазволіць глыбей асэнсаваць заканамер-
насці развіцця не толькі аналізаванага выдання, 
але і ўсёй сучаснай спартыўнай журналістыкі 
Беларусі.  

Матэрыяламі для даследавання паслужылі 
электронны архіў газеты «Прессбол», які на 
17.09.21 г. складаў 40 495 экз., вытрымкі з інтэр-
нэт-рэсурсу газеты, відэаматэрыялы, прысвеча-
ныя перыядычнаму выданню.  

Асноўная частка. Пад тэрмінам «перыядыза-
цыя газеты» мы будзем разумець раздзяленне 
жыццёвага цыкла выдання на асобныя этапы. 
Перыядызацыя любой газеты або часопіса немаг-
чымая без дакладных крытэрыяў. Яна патрабуе 
аб’ектыўнасці і ўстойлівых метадалагічных ары-
енціраў, сярод якіх сучасныя даследчыкі вылу-
чаюць тры: 1) сацыяльна-палітычныя і эканаміч-
ныя змены, што адбываюцца ў грамадстве (А. Слу-
ка) [8]; 2) асоба і дзейнасць галоўнага рэдактара 
(А. Унучак) [9]; 3) комплекснае спалучэнне трох 
складнікаў: асоба рэдактара, рэдакцыйна-выда-
вецкая палітыка, тэматычная адметнасць (У. Ку-
ліковіч) [10]. 

На наш погляд, адным з асноўных крытэрыяў 
выдзялення этапаў развіцця спартыўнай газеты 
«Прэсбол» павінна стаць асоба рэдактара, паколь-
кі менавіта ў яго кампетэнцыі знаходзяцца ўсе 
пытанні (творчыя, адміністрацыйныя), звязаныя 
з арганізацыяй бесперапыннай работы рэдакцыі 
па выпуску медыйнага прадукту. Ад яго як ад 
носьбіта пэўнага светапогляду залежыць ідэала-
гічная пазіцыя выдання і шмат іншага [11]. 

На чале газеты «Прессбол» за час яе існаван-
ня стаялі пяць кіраўнікоў: Аляксандр Барысевіч 
(16 студзеня 1991 г. – 17 мая 1995 г.); Уладзімір 
Беражкоў (18 мая 1995 г. – 8 красавіка 2014 г.); 
Сяргей Кайко (9 красавіка 2014 г. – 30 чэрвеня 
2020 г.); Дзмітрый Герчыкаў (1 ліпеня 2020 г. – 
1 снежня 2020 г.); Сяргей Лісічкін (18 снежня 
2020 г. – па цяперашні час).  

А. Барысевіч узначальваў выданне з перша-
га па 213-ы нумар. Гэта быў своеасаблівы перыяд 
станаўлення, калі распрацоўваліся канцэпцыя і 

стыль выдання. У загалоўках першых нумароў 
было шмат гумару, а на старонках многа рэкла-
мы, пад якую адводзіліся палосы. Газета часта 
мяняла адрас рэдакцыі. Першыя нумары ў 1991 г. 
рыхтаваліся ў Мінску на вуліцы Кірава, 8. Пачы-
наючы з № 8 (з 13 сакавіка 1991 г. па 28 чэрве-
ня 1994 г.) – г. Мінск, Камунальны завулак, 3.  
З № 168 (з 28 чэрвеня 1994 г. па 16 кастрычніка 
1995 г.) – г. Маладзечна, вул. Машэрава, 6. У гэ-
ты перыяд газета перажыла непрыемны момант.  
У 1994 г. выданне амаль тры месяцы (з 17 сака-
віка па 7 чэрвеня) па фінансавых прычынах не 
магло выходзіць у свет, таму што кіраўніцтва Ак-
цыянернага таварыства «Хакейны клуб “Цівалі”» 
пакінула рэдакцыю без сродкаў для існавання.  

Пасля таго, як заснавальнікамі газеты сталі 
ТАА «Белінтэрпайп» і ТАА «Прессбол», а галоў-
ным рэдактам быў абраны Беражкоў У., стано-
вішча палепшылася. За дваццаць гадоў Беражкоў 
зрабіў газету самай запатрабаванай і якаснай  
у галіне спартыўнай прэсы. Напрыклад, у снеж- 
ні 2000 г. у выходных даных штотыднёвы тыраж 
быў 960 892 экз. Пры гэтым у аўторак і пятніцу 
газета выходзіла на шаснаццаці палосах, у сера-
ду і чацвер – на васьмі. «Нумары ў чацвер» сталі 
з’яўляцца непасрэдна з XXI ст. Пры У. Бераж-
кове ў карэспандэнтаў з’явілася магчымасць 
асвятляць мерапрыемствы непасрэдна з месцаў 
падзей – Алімпійскія гульні ў Нагана (1998), Сід-
нэі (2000), Солт-Лэйк-Сіці (2002), Афінах (2004), 
Турыне (2006), Пекіне (2008), Лондане (2012), 
Сочы (2014). Менавіта галоўны рэдактар паспры-
яў у 2016 г. пераезду рэдакцыі ў будынак «Дом 
футбола» па адрасе Мінск, пр-т Пераможцаў, 20/3. 

Як адзначаў у інтэрв’ю да 20-гадовага юбілею 
газеты У. Беражкоў, «Прессбол» першапачаткова 
збіраў калектыў, які ўсіх уразіць сваёй працай. 
«Я ніколі не думаў, што гэта газета будзе мяне 
карміць. Думаў, што гэта КВЗ, праект на час. 
Аднак 20 гадоў сталі адным імгненнем» [12].  

Яго справу працягнуў С. Кайко, які дагэтуль 
адпрацаваў ў рэдакцыі газеты 19 гадоў. Пры ім 
канцэпцыя істотна не змянілася. Адзінае, у сувя-
зі з пераходам на двухразовы выхад нумароў у 
тыдзень змяніўся спосаб падачы артыкулаў. Увага 
стала надавацца не апісанню падзей, а аналітыч-
наму асэнсаванню. Аднак у канцы чэрвеня 2020 г. 
С. Кайко вымушаны быў пакінуць пасаду галоў-
нага рэдактара: «Решение не мое, – прызнаваўся 
кіраўнік. – Оно принято большинством голосов 
учредителей ООО «Прессбол-91». О причинах, 
думаю, лучше спросить у них. Мне же прямо сей-
час важнее реакция коллег, журналистов – людей, 
с которыми я оставался в тесном контакте все эти 
шесть лет. Ситуация была необратимой, но они 
выступили» [13]. 

Працягваць традыцыі мінулых гадоў рашэнем 
саўладальнікаў ТАА «Прессбол» было вырашана 

даверыць Д. Герчыкаву, які дагэтуль працаваў  
у рэдакцыі 9 гадоў. Аднак пакінуць свой адбітак 
ў развіцці выдання ён не паспеў. Д. Герчыкаў 
прабыў на пасадзе пяць месяцаў і па сацыяльна-
грамадзянскіх прычынах вымушаны быў састу-
піць месца кіраўніка [14].  

Пятым у гісторыі газеты галоўным рэдакта-
рам быў прызначаны Лісічкін С. Пры ім пачаў 
стварацца новы калектыў. На працягу некалькіх 
месяцаў выданне пакінулі сем журналістаў. Гэта 
было звязана з новым падыходам пры стварэнні 
газеты, а таксама з сацыяльна-культурнай сітуа-
цыяй у краіне [15]. На іх месцы прыйшлі паза-
штатныя карэспандэнты. Некаторыя з іх раней 
працавалі на тэлебачанні. Адпаведна іх спосаб 
падачы матэрыялаў нагадвае рэпартаж, а не га-
зетны артыкул. Сёння газета шукае свой стыль і 
спрабуе захаваць тыраж.  

Аналіз выхаду нумароў газеты за тыдзень так-
сама дазваляе ўстанавіць пэўную сістэму, якая 
можа быць улічана пры распрацоўцы пытання 
перыядызацыі.  

Выяўлена, што на працягу 1991–1995 гг. га-
зета «Прессбол» выходзіла адзін раз на тыдзень. 
Заснавальнікамі яе выступалі «Мінскі дзяржраз-
ліковы хакейны клуб «Дынама» і асацыяцыя спар-
тыўнай прэсы БССР (з 1991 па 1993 г.); Акцыя-
нернае таварыства «Хакейны клуб “Цівалі” (са сту-
дзеня па сакавік 1994 г.); ТАА «Белінтэрпайп»  
і ТАА «Прессбол» (з чэрвеня 1994 па снежань 
1995 г.). У выходных даных у той час указвалася 
не канкрэтная дата, а тыднёвы перыяд (напрык-
лад, «19–26 декабря 1995 г.»). Колькасць палос 
у кожным нумары вар’іравалася – ад 8 да 16.  

Са студзеня па кастрычнік 1996 г. колькасць 
нумароў павялічылася. Амаль дзевяць месяцаў 
газета выдавалася двойчы на тыдзень, у выход-
ных даных перасталі змяшчаць тыраж выдання, 
хаця яшчэ ў пачатку 1996 г. размяшчалі «круг-
лую» колькасць – 500 000. Менавіта ў гэты пе-
рыяд рэдакцыя пераехала ў памяшканне ў Мінску 
па вуліцы Крапоткіна, 91А, дзе займала пяты па-
верх на адзінаццаць кабінетаў са спадарожніка-
вымі антэнамі. Па гэтым адрасе яна рыхтавалася 
20 гадоў.  

Чатыры разы на тыдзень «Прессбол» выхо-
дзіла з кастрычніка 1996 па чэрвень 2017 г. Гэта 
звязана з фінансавай незалежнасцю газеты, ка- 
лі заснавальнікамі ў апошнія 24 гады з’яўляліся 
арганізацыі, напрамую звязаныя з рэдакцыяй: 
ЗАТ «Прессбол ТСЖ» (з 23 мая 1997 па 29 снеж- 
ня 2001 г.); УП «Прессбол Плюс» (з 4 студзеня 
2002 па 30 чэрвеня 2009 г.); ТАА «Прессбол-91» 
(з 1 ліпеня 2009 г. па цяперашні час). Тыднёвы 
тыраж дасягаў 1 000 000 экз.  

На гэты перыяд прыйшліся дзве важныя  
для рэдакцыі падзеі. 17 сакавіка 2020 г. пачаў 
сваю работу афіцыйны сайт газеты «Прессбол», 

а 2 чэрвеня 2011 г. з’явілася магчымасць афарм-
ляць падпіску на PDF-версію выдання.  

На сайце можна было знаёміцца з навінамі 
спартыўнага жыцця, пакідаць свае каментарыі 
на форуме, пазаштатныя аўтары маглі змяшчаць 
матэрыялы. З цягам часу з’явілася магчымасць 
удзельнічаць у конкурсе прагнозаў на вынікі фут-
больных матчаў праз свой акаўнт. Вельмі хутка 
сайт Pressball.by стаў вядучым спартыўным пар-
талам у краіне, за 20 гадоў існавання ён не мае 
сабе роўных. 

Падпіска на PDF-выданне, на жаль, сябе не ап-
раўдала. Спачатку яе афармляць было выгадна. Ка-
лі папяровая версія на пачатак чэрвеня 2011 г. каш-
тавала 1 550 540 рублёў (па пошце) і 1 450 000 руб-
лёў (праз аплату на рахунак рэдакцыі), то PDF-вер-
сія мела кошт 650 000. Пры гэтым на e-mail «свежы» 
нумар прыходзіў адразу пасля падпісання яго ў 
друк у каляровым выглядзе. А папяровую вер-
сію можна было атрымаць только на наступны 
дзень у чорна-белым варыянце. Першы PDF-ну-
мар меў тыраж 564 экз. Далей ён дасягнуў 850 экз. 
Аднак у нумары ад 17 верасня 2021 г. указана: 
«плюс 61 по электронной подписке».  

Здавалася б, электронныя носьбіты выціскаюць 
паперу. Але ў дадзеным выпадку адзначым недаска-
наласць сістэмы перадачы даных. PDF-файл не за-
страхаваны ад перадачы іншаму карыстальніку. 
Падпісчыку не забаронена перасылаць файл неаб-
межаванай колькасці адрасатаў. Адпаведна, лічбу 61 
можна смела памнажаць у сотні, а то і ў тысячы разоў.  

З ліпеня 2017 г. па цяперашні час газета вяр-
нулася да двухразовага выхаду на тыдзень. Такі 
крок звязаны з падзеннем тыражу (на сёння ён 
складае 307 800 экз.) Адпаведна тыраж падае ў 
сувязі з тым, што чытач не мае магчымасці апе-
ратыўна атрымаць навіны. Газета зараз выходзіць 
у аўторак і пятніцу. Значыць, калі спартыўнае 
мерапрыемства завяршылася ў панядзелак уве-
чары, то пра яго можна будзе прачытаць толькі 
ў пятніцу. У 1990-я гг. нумар здаваўся ў друк  
у 2–3 гадзіны ночы, а раніцай газету можно бы-
ло набыць ці атрымаць па пошце. Цяпер стаяць 
жорсткія рамкі – 20.45. У такім выпадку пра апе-
ратыўнасць і казаць немагчыма. У сувязі з гэтым 
і PDF-версія стала неактуальнай. Яе кошт на 
другое паўгоддзе 2021 г. складае 120 рублёў, а 
на папяровую версію – 138 рублёў. Як бачым, 
кошт за 100 гадоў падраўняўся. 

Заключэнне. Такім чынам, можна з упэўне-
насцю сцвярджаць, што газета «Прессбол» адно-
сіцца да наватарскіх спартыўных выданняў су-
верэннай Беларусі (1991–2021 гг.). За трыццаці-
гадовы перыяд існавання яна перажыла і ўзлёты, 
і непрыемныя моманты ў сваёй гісторыі. З улікам 
двух асноўных крытэрыяў (асоба рэдактара і пе-
рыядычнасць выхаду на тыдзень) папярэдне мож-
на ўстанавіць тры этапы развіцця выдання:  

І этап – 1991–1995 гг. (галоўны рэд. Аляк-
сандр Барысевіч; выхад газеты адзін раз на ты-
дзень);  

ІІ этап – 1996–2017 гг. (галоўныя рэдак- 
тары: Уладзімір Беражкоў – з 18 мая 1995 па  
8 красавіка 2014 г.; Сяргей Кайко – з 9 краса- 
віка 2014 па 30 чэрвеня 2020 г.; тэндэнцыя да  
павелічэння нумароў на тыдзень ад двух да ча-
тырох); 

ІІІ этап – 2017 па сёняшні дзень (галоўныя 
рэдактары Дзмітрый Герчыкаў з 1 ліпеня 2020 
па 1 снежня 2020 г.; Сяргей Лісічкін – з 18 снеж-
ня 2020 г. – па цяперашні момант; выхад газеты 
два разы на тыдзень). 

Для таго каб удакладніць асобныя моманты 
перыядызацыі, неабходна вывучыць тэматычны 
і жанравы дыяпазон выдання, а таксама сацыяль-
на-палітычныя і эканамічныя складнікі. 

